
Mae rhagor o wybodaeth am sut y dylid datblygu Cytundeb Prosesu Data yn y[Nodwch y dyddiad yma]
[Nodwch y dyddiad yma]
[Nodwch y dyddiad yma]
[Nodwch fanylion yma]
Cytundeb Prosesu Data

Canllaw ar Ddatblygu Cytundeb Prosesu Data

Gellir gofyn am arweiniad pellach gan 
Dîm Integreiddio a Datblygu Gwasanaeth WASPI yn: www.waspi.llyw.cymru






Noder: Gellir dileu'r dudalen hon unwaith y bydd gwaith datblygu’r Cytundeb Prosesu Data wedi dechrau


	Pan fydd prosesydd yn prosesu data personol ar ran rheolydd, mae Erthygl 28(3) o Reoliad Cyffredinol ar Ddiogelu Data y DU yn ei gwneud yn ofynnol bod contract rhwymol rhwng y rheolydd a’r prosesydd sy’n cynnwys darpariaethau gorfodol penodol.

Mae cytundeb prosesu data (DPA) yn gontract wedi’i lofnodi rhwng rheolyddion a’r prosesyddion a fydd yn trin eu data a’i fwriad yw cydymffurfio â gofynion Erthygl 28 o’r Rheoliad Cyffredinol ar Ddiogelu Data y DU.

Mae Cytundeb Prosesu Data yn nodi natur, pwrpas a hyd y gweithgareddau prosesu a fydd yn digwydd.  Mae hefyd yn nodi’r mathau o ddata personol i’w prosesu a’r categorïau o unigolion y mae’r data’n perthyn iddynt.  Mae'n diffinio'r hawliau a'r rhwymedigaethau a fydd gan y rheolydd a'r prosesydd.

Mae angen i sefydliadau sy'n defnyddio templed Cytundeb Prosesu Data WASPI sicrhau bod unrhyw Gytundebau Prosesu Data a gwblhawyd yn gyfreithiol rwymol o ystyried eu gofynion sefydliadol eu hunain.  Mae WASPI yn darparu cytundeb templed y gellir ei ddefnyddio, ond mae’n eithrio pob gwarant a chynrychioliad am addasrwydd y ddogfen ac yn eithrio pob atebolrwydd mewn perthynas â'r prosesu neu gontractau sydd ar waith.  Ni fydd gwasanaeth WASPI yn rhoi unrhyw farn ar unrhyw gytundebau arfaethedig. Dylid ceisio cyngor diogelu data gan arweinwyr Diogelu Data y sefydliad perthnasol.

Paratowyd templed y Cytundeb Prosesu Data hwn er budd WASPI yn unig. Datblygodd WASPI dempled y Cytundeb Prosesu Data mewn partneriaeth â Blake Morgan LLP. Er y gall sefydliadau eraill ddefnyddio templed y Cytundeb Prosesu Data hwn, ni fydd gan WASPI na Blake Morgan unrhyw ddyletswydd gofal i unrhyw endidau eraill ac felly mae holl atebolrwydd WASPI a Blake Morgan LLP i bob endid arall wedi’i eithrio. Cynghorir endidau eraill i geisio eu cyngor eu hunain ar gynnwys a defnydd y templed hwn. 

Gellir defnyddio'r templed ar gyfer gweithgareddau rheolydd i brosesydd uniongyrchol neu weithgareddau rheolydd i brosesydd ar y cyd.  
	






CYTUNDEB PROSESU DATA


RHAN 1: TAFLEN FLAEN

A. Mae'r Rheolydd/Rheolyddion a nodir isod yn dymuno ymgysylltu â'r parti y mae ei fanylion wedi'u nodi isod (y Prosesydd) i gyflawni'r gweithgareddau prosesu a ddisgrifir yn y Daflen Flaen hon, ac mae'r Prosesydd yn dymuno cyflawni'r gweithgareddau hynny.
B. Mae’r ddau Barti yn cydnabod ac yn cytuno bod ganddynt rwymedigaethau penodol o dan y Ddeddfwriaeth Diogelu Data mewn perthynas â Data Personol.  
C. Mae’r Cytundeb hwn yn nodi natur, diben a hyd y gweithgareddau prosesu a fydd yn digwydd ac mae hefyd yn nodi’r mathau o ddata personol i’w prosesu a’r categorïau o unigolion y mae’r data’n perthyn iddynt.  Mae’n diffinio’r hawliau a’r rhwymedigaethau a fydd gan y Rheolydd a’r Prosesydd ac mae’n cynnwys y cymalau gorfodol sy’n ofynnol gan Erthygl 28(3) o Reoliad Cyffredinol ar Ddiogelu Data y DU.
D. Mae'r Daflen Flaen a'r Telerau ac Amodau yn rhan 2 (yn ogystal â’r Cytundeb hwn) yn cofnodi rhwymedigaethau'r Partïon mewn perthynas â'r gweithgareddau prosesu penodol.
E. Lle bo gwrthdaro rhwng darpariaethau'r Daflen Flaen hon a'r Telerau ac Amodau, yna bydd darpariaethau'r Daflen Flaen hon yn berthnasol. 

	I. 
	Dyddiad y Cytundeb:
	[DD] [mis] 202[X]

	II. 
	Rheolydd/Rheolyddion
	Enw
	

	III. 
	
	Cyfeiriad cofrestredig
	

	IV. 
	
	Rhif cwmni
	

	V. 
	
	Rhif cofrestru Swyddfa'r Comisiynydd Gwybodaeth (ICO)
	

	VI. 
	
	Pwynt cyswllt:
	

	VII. 
	Prosesydd:
	Enw
	

	VIII. 
	
	Cyfeiriad cofrestredig
	

	IX. 
	
	Rhif cwmni
	

	X. 
	
	Rhif cofrestru Swyddfa'r Comisiynydd Gwybodaeth (ICO)
	

	XI. 
	
	Pwynt cyswllt:
	

	XII. 
	Pwnc y Prosesu:
	[bookmark: _Hlk158144447][dylai fod yn ddisgrifiad byr, lefel uchel o'r hyn y mae'r prosesu yn ymwneud ag ef, h.y. pwnc y contract. Enghraifft: Mae angen y gweithgarwch prosesu er mwyn sicrhau bod y Prosesydd yn gallu darparu’r contract yn effeithiol i ddarparu [nodwch ddisgrifiad o’r gwasanaeth perthnasol].]


	XIII. 
	Natur y Prosesu:
	[Mae natur y prosesu yn golygu unrhyw weithrediad a wneir i ddata megis casglu, cofnodi, trefnu, strwythuro, storio, addasu neu newid, adalw, ymgynghori, defnyddio, datgelu trwy drosglwyddo, lledaenu neu fel arall sicrhau ei fod ar gael, alinio neu gyfuno, cyfyngu, dileu neu ddinistrio (p’un ai trwy ddulliau awtomataidd ai peidio) ac ati.]


	XIV. 
	Pwrpas y Prosesu
	[Byddwch mor benodol â phosibl, ond gwnewch yn siŵr eich bod yn sôn am bob pwrpas arfaethedig. Gallai’r pwrpas gynnwys: prosesu cyflogaeth, rhwymedigaeth statudol, asesiad recriwtio ac ati]


	XV. 
	Hyd y Prosesu:
	[Nodwch yn eglur hyd y prosesu gan gynnwys dyddiadau]


	XVI. 
	Categorïau o Destun Data
	[Dyma rai enghreifftiau: Cleifion, defnyddwyr gwasanaeth, staff (gan gynnwys gwirfoddolwyr, asiantiaid, a gweithwyr dros dro), cwsmeriaid/cleientiaid, cyflenwyr, cleifion, myfyrwyr/disgyblion, aelodau'r cyhoedd, defnyddwyr gwefan benodol ac ati]


	XVII. 
	Data Personol a Brosesir yn rhan o'r Cytundeb hwn:
	[Dyma rai enghreifftiau: enw, cyfeiriad, dyddiad geni, rhif YG, rhif ffôn, tâl, delweddau, data biometrig ac ati]


	XVIII. 
	Is-brosesyddion 
	Enw
	Cyfeiriad cofrestredig
	Rhif cwmni
	Rhif Swyddfa'r Comisiynydd Gwybodaeth

	XIX. 
	
	
	
	
	

	XX. 
	
	
	
	
	

	XXI. 
	
	
	
	
	

	XXII. 
	
	
	
	
	

	XXIII. 
	Isafswm terfyn yswiriant yn unol â chymal 14.2
	£[I'w gadarnhau] fesul [hawliad]

	XXIV. 
	Manylion Diogelwch
	[Enghraifft: Bydd unrhyw Ddata Personol a anfonir o un lle i'r llall gan neu ar gyfer y Prosesydd yn cael ei gludo trwy ddulliau diogel priodol. O ran unrhyw Ddata Personol y gellid ei ddefnyddio i adnabod unigolyn:

· mae modd anfon Data Personol o’r fath yn electronig dim ond os yw wedi'i amgryptio neu os yw ar rwydwaith diogel (e.e. drwy e-bost neu drwy borwr gwe);
· rhaid i Ddata Personol o’r fath wedi’i gadw ar liniaduron, cofbinnau neu unrhyw gyfrwng cludadwy arall fod wedi’i amgryptio; a
· .

Lle nad yw cyfryngau storio cyfrifiadurol ddarllenadwy sy'n cynnwys Data Personol yn cael eu dychwelyd i'r Rheolydd/Rheolyddion ar ôl prosesu’r data, bydd unrhyw Ddata Personol yn cael ei ddileu'n gorfforol o'r cyfryngau gan y Prosesydd cyn i’r cyfryngau gael eu hailddefnyddio.]


	XXV. 
	Y cynllun ar gyfer dychwelyd a/neu ddinistrio’r Data Personol unwaith y bydd y prosesu wedi’i gwblhau (oni bai ei fod yn ofynnol yn ôl y gyfraith i gadw’r Data)
	[Disgrifiwch am ba mor hir y bydd y data yn cael ei gadw, sut y caiff ei ddychwelyd neu ei ddinistrio]

	XXVI. 
	Y cynllun ar gyfer dychwelyd a/neu ddinistrio’r Data Personol unwaith y bydd y prosesu wedi’i gwblhau (oni bai ei fod yn ofynnol yn ôl y gyfraith i gadw’r Data)
	[Disgrifiwch am ba mor hir y bydd y data yn cael ei gadw, sut y caiff ei ddychwelyd neu ei ddinistrio]



Gwnaed y cytundeb hwn ar y dyddiad a nodwyd yn y Daflen Flaen.

	Llofnodwyd ar gyfer ac ar ran y Rheolydd/Rheolyddion

	Llofnod:
	

	
Enw:
	

	
Swydd:
	

	
Dyddiad:
	




	Llofnodwyd ar gyfer ac ar ran y Prosesydd


	Llofnod:
	

	
Enw:
	

	
Swydd:
	

	
Dyddiad:
	



RHAN 2: TELERAU AC AMODAU

1. Diffiniadau 
1.1 Yn y Cytundeb hwn, dyma ystyron y termau canlynol:
1.1.1 Mae data yn golygu'r holl ddata a ddarperir gan y Rheolydd/Rheolyddion i'r Prosesydd, gan gynnwys Data Personol, ac a brosesir o dan y Cytundeb hwn; 
1.1.2 Digwyddiad Colli Data yw unrhyw ddigwyddiad sy’n arwain, neu a allai arwain, at fynediad heb awdurdod gan drydydd parti neu ddatgeliad i drydydd parti o’r Data Personol a gedwir gan y Prosesydd o dan y Cytundeb hwn, a/neu golli, difrodi, llygru a/neu ddinistrio Data Personol yn wirioneddol neu’n bosibl, sy'n torri'r Cytundeb hwn, gan gynnwys tor diogelwch data personol;
1.1.3 Mae Deddfwriaeth Diogelu Data yn golygu’r holl gyfreithiau, rheoliadau a rheolau rheoleiddio perthnasol sy’n llywodraethu prosesu data personol a phreifatrwydd. Mae’n cynnwys ond heb fod yn gyfyngedig i (i) Deddf Diogelu Data 2018 (ii) Rheoliad Cyffredinol ar Ddiogelu Data y DU (ac i’r graddau y mae’n berthnasol, Rheoliad Cyffredinol ar Ddiogelu Data’r UE) (iii) Y Rheoliadau Preifatrwydd a Chyfathrebu Electronig (Cyfarwyddeb y CE) 2003 (fel y’i diwygiwyd) (iv) unrhyw ddeddfwriaeth ddilynol a ddeddfwyd ac sydd mewn grym o bryd i’w gilydd yn ymwneud â phrosesu Data Personol ac (v) yr holl ganllawiau a/neu godau ymarfer a gyhoeddir o bryd i'w gilydd gan y Comisiynydd Gwybodaeth neu adran berthnasol o'r llywodraeth, ac unrhyw ddyfarniadau perthnasol o bryd i'w gilydd gan y Comisiynydd Gwybodaeth neu Lysoedd Cymru a Lloegr sy'n ymwneud â phrosesu Data Personol;
1.1.4 Ystyr Cais gan Destun Data yw cais a wneir gan, neu ar ran, testun data yn unol â’r hawliau a roddir o dan y Ddeddfwriaeth Diogelu Data i gael mynediad at ei Ddata Personol;
1.1.5 Rheoliadau Gwybodaeth Amgylcheddol 2004, ynghyd ag unrhyw ganllawiau a/neu godau ymarfer a gyhoeddwyd gan Swyddfa'r Comisiynydd Gwybodaeth neu unrhyw gorff llywodraethol perthnasol mewn perthynas â rheoliadau o'r fath.
1.1.6 Deddf Rhyddid Gwybodaeth 2000 ac unrhyw is-ddeddfwriaeth a wneir o dan y Ddeddf honno o bryd i’w gilydd, ynghyd ag unrhyw ganllawiau a/neu godau ymarfer a gyhoeddir gan Swyddfa'r Comisiynydd Gwybodaeth neu unrhyw gorff llywodraethol perthnasol mewn perthynas â Deddf o’r fath;
1.1.7 ICO yw Swyddfa Comisiynydd Gwybodaeth y DU (neu sefydliad o'r fath a all gymryd lle’r cyfryw sefydliad) 
1.1.8 Ystyr gwybodaeth yw’r ystyr a roddir o dan adran 84 o’r Ddeddf Rhyddid Gwybodaeth a/neu Reoliad 2 o’r Rheoliadau Gwybodaeth Amgylcheddol;
1.1.9 Bydd Parti yn cyfeirio at bob un o'r Rheolydd/Rheolyddion a'r Prosesydd a fydd yn cael eu hadnabod gyda'i gilydd fel y Partïon;
1.1.10 Mae gan Ddata Personol, Testun Data, proses, tor diogelwch data personol, Rheolydd/Rheolyddion ar y Cyd a Phrosesydd yr ystyron a roddir yn y Ddeddfwriaeth Diogelu Data;
1.1.11 Mae Personél y Prosesydd yn golygu holl gyfarwyddwyr, swyddogion, gweithwyr, asiantiaid, ymgynghorwyr a chontractwyr y Prosesydd ac/neu unrhyw Is-Brosesydd sy'n ymwneud â chyflawni ei rwymedigaethau o dan y Cytundeb hwn;
1.1.12 Ystyr pwrpas yw’r pwrpas a nodir yn y Daflen Flaen.
1.1.13 Ystyr Cais am Wybodaeth yw’r hyn a nodir yn adran 8 o’r Ddeddf Rhyddid Gwybodaeth a/neu Reoliad 5 o’r Rheoliadau Gwybodaeth Amgylcheddol ac mae’n cynnwys unrhyw gais ymddangosiadol am wybodaeth o’r fath; 
1.1.14 Mae SCCs yn golygu (i) Cytundebau Trosglwyddo Data Rhyngwladol Swyddfa’r Comisiynydd Gwybodaeth ar gyfer trosglwyddo data personol o’r DU ac/neu (ii) Adendwm Trosglwyddo Data Rhyngwladol Swyddfa’r Comisiynydd Gwybodaeth i Gymalau Contractiol Safonol Comisiwn yr UE ar gyfer trosglwyddo data personol i drydydd gwledydd yn unol â Rheoliad yr UE 2016/679 fel y nodir yn yr Atodiad i Benderfyniad Gweithredu’r Comisiwn (UE) 2021/914 neu gymalau amgen o’r fath a gymeradwyir gan y DU o bryd i’w gilydd;
1.1.15 Rheoliad Cyffredinol ar Ddiogelu Data y DU a Rheoliad Cyffredinol ar Ddiogelu Data yr UE yw fel y’u diffinnir yn adran 3(10) o Ddeddf Diogelu Data 2018; a
1.1.16 Ystyr Diwrnodau Gwaith yw dydd Llun i ddydd Gwener 09:00 tan 17:00 heb gynnwys unrhyw wyliau cyhoeddus statudol yng Nghymru.
2. [bookmark: _Ref140087676]Penodiad
2.1 [bookmark: a480904]Wrth ystyried eu cydymffurfedd â'u rhwymedigaethau o dan y Cytundeb hwn, mae'r Rheolydd/Rheolyddion yn penodi'r Prosesydd i brosesu, ac mae'r Prosesydd yn cytuno i brosesu, y data at y diben a'r hyd a nodir yn y Daflen Flaen.
2.2 [bookmark: a963735][bookmark: a470099]Mae’r Partïon yn cydnabod, at ddibenion y Ddeddfwriaeth Diogelu Data:
2.2.1 mai’r Prosesydd yw’r prosesydd ac mai’r Rheolydd/Rheolyddion yw’r rheolydd/rheolyddion (a lle mae mwy nag un Rheolydd, byddant yn Gyd-reolyddion); a
2.2.2 mae’r Rheolydd/Rheolyddion yn cadw rheolaeth ar y Data Personol ac yn parhau i fod yn gyfrifol am ei rwymedigaethau cydymffurfio o dan y Ddeddfwriaeth Diogelu Data berthnasol.
2.3 Mae'r Daflen Flaen yn nodi cwmpas, natur a phwrpas prosesu gan y Prosesydd, hyd y prosesu, y mathau o Ddata Personol a chategorïau o Destun Data.
2.4 Rhestrir yr unig weithgarwch prosesu yr awdurdodir y Prosesydd i’w wneud gan y Rheolydd/Rheolyddion yn y Daflen Flaen ac efallai na fydd y Prosesydd yn ei bennu. 
2.5 [bookmark: _Ref140069066]Bydd pob parti yn cydymffurfio â holl ofynion perthnasol y Ddeddfwriaeth Diogelu Data. Mae’r Cytundeb hwn yn ychwanegol at rwymedigaethau unrhyw barti o dan y Ddeddfwriaeth Diogelu Data, ac nid yw'n rhyddhau, yn dileu nac yn disodli’r rhwymedigaethau hynny.
2.6 [bookmark: a994659]Heb effeithio ar gyffredinolrwydd cymal 2.5, bydd y Rheolydd/Rheolyddion yn sicrhau bod ganddynt sail gyfreithiol ddilys yn unol ag Erthygl 6 o Reoliad Cyffredinol ar Ddiogelu Data y DU i alluogi trosglwyddo’r Data Personol yn gyfreithlon i’r Prosesydd am gyfnod ac at ddibenion y Cytundeb hwn.
3. [bookmark: _Ref343591296][bookmark: _Ref505093555]Rhwymedigaethau’r Prosesydd
3.1 [bookmark: a820833]Heb effeithio ar gyffredinolrwydd cymal 2, bydd y Prosesydd, mewn perthynas â'r Data:
3.1.1 [bookmark: a684078]yn prosesu data dim ond:
3.1.1.1 ar gyfarwyddiadau ysgrifenedig y Rheolydd/Rheolyddion a dim ond i’r graddau, ac yn y fath fodd, ag sy’n angenrheidiol at Ddiben y prosesu (fel y nodir ar Daflen Flaen y Cytundeb hwn) yn unol â chyfarwyddiadau ysgrifenedig y Rheolydd. Ni fydd y Prosesydd yn prosesu’r Data Personol at unrhyw ddiben arall neu mewn ffordd nad yw’n cydymffurfio â’r Cytundeb hwn na’r Ddeddfwriaeth Diogelu Data; neu 
3.1.1.2 fel sy'n ofynnol gan y Ddeddfwriaeth Diogelu Data neu unrhyw gyfraith berthnasol arall neu unrhyw gorff rheoleiddio. Os yw’n ofynnol i’r Prosesydd brosesu’r Data, yn ôl y Ddeddfwriaeth Diogelu Data neu unrhyw gyfraith berthnasol arall neu unrhyw gorff rheoleiddiol, bydd y Prosesydd yn hysbysu’r Rheolydd ar unwaith cyn prosesu’r Data oni bai bod y gyfraith wedi’i wahardd rhag gwneud hynny;
3.1.2 yn hysbysu'r Rheolydd/Rheolyddion ar unwaith os yw'n credu bod unrhyw gyfarwyddyd neu brosesu yn debygol o dorri unrhyw Ddeddfwriaeth Diogelu Data neu gyfraith berthnasol arall;
3.1.3 [bookmark: a798515]yn peidio â gweithredu mewn unrhyw ffordd sy'n peri i'r Rheolydd/Rheolyddion dorri unrhyw un o'i rwymedigaethau o dan y Ddeddfwriaeth Diogelu Data;
3.1.4 yn cydymffurfio’n brydlon ag unrhyw un o gyfarwyddiadau ysgrifenedig y Rheolydd/Rheolyddion sy’n ei gwneud yn ofynnol i’r Prosesydd ddiwygio, trosglwyddo, dileu neu brosesu’r Data Personol, neu atal, lliniaru neu unioni unrhyw brosesu heb awdurdod;
3.1.5 [bookmark: a567101][bookmark: _Ref505330834]ar gyfarwyddyd ysgrifenedig y Rheolydd/Rheolyddion (ac oni bai bod y gyfraith berthnasol yn mynnu cadw Data o’r fath), yn dileu neu ddychwelyd yr holl Ddata Personol a chopïau ohono’n ddiogel o holl systemau’r Prosesydd (i) ar ôl cwblhau’r gweithgarwch prosesu o dan y Cytundeb hwn (ii) ar ôl terfynu neu ddod â’r Cytundeb hwn i ben neu (iii) mewn unrhyw amgylchiad lle mae’r Ddeddfwriaeth Diogelu Data yn gofyn i’r Rheolydd wneud hynny, a darparu cadarnhad ysgrifenedig o hyn i'r Rheolydd/Rheolyddion.  Lle cyfarwyddir i wneud hynny, rhaid i'r Prosesydd ddychwelyd yr holl Ddata Personol i'r Rheolydd/Rheolyddion; 
3.1.6 yn hysbysu'r Rheolydd/Rheolyddion ar unwaith os gofynnir i'r Prosesydd neu unrhyw un o'i weithwyr, asiantiaid neu is-brosesyddion weithredu mewn ffordd sy’n mynd yn groes i'r Ddeddfwriaeth Diogelu Data; a
3.1.7 yn cadw cofnodion a gwybodaeth gyflawn a chywir er mwyn dangos ei fod yn cydymffurfio â chymal 3 ac yn sicrhau bod cofnodion o'r fath ar gael ar gais i'r Rheolydd/Rheolyddion.
3.2 Bydd y Prosesydd yn penodi ei swyddog diogelu data ei hun os yw'n ofynnol gan y Ddeddfwriaeth Diogelu Data.
4. Diogelwch
4.1 Rhaid i’r Prosesydd sicrhau bob amser bod ganddo fesurau technegol a sefydliadol priodol ar waith i ddiogelu rhag prosesu, cyrchu, datgelu, copïo, addasu, storio, atgynhyrchu, arddangos neu ddosbarthu Data Personol heb awdurdod neu mewn modd anghyfreithlon, ac yn erbyn colli, dinistrio, newid, datgelu neu ddifrodi Data Personol yn ddamweiniol neu’n anghyfreithlon.
4.2 Rhaid i'r Prosesydd weithredu mesurau o'r fath i sicrhau lefel o ddiogelwch sy'n briodol i'r niwed a allai ddeillio o brosesu heb awdurdod neu’n anghyfreithlon neu golli, dinistrio neu ddifrodi Data Personol yn ddamweiniol. Bydd y mesurau sydd yn eu lle yn sicrhau lefel briodol o ddiogelwch o ystyried natur y Data i'w ddiogelu, y risg dan sylw, datblygiadau technolegol a chost gweithredu unrhyw fesurau. 
4.3 Bydd mesurau o'r fath yn cynnwys, ond heb fod yn gyfyngedig i, gydymffurfio ag unrhyw Fanylion Diogelwch a nodir yn y Daflen Flaen. 
5. Asesiad o’r Effaith ar Ddiogelu Data
5.1 Os bydd y Rheolydd/Rheolyddion yn gofyn amdano, bydd y Prosesydd yn rhoi pob cymorth rhesymol i'r Rheolydd/Rheolyddion wrth baratoi unrhyw Asesiad o'r Effaith ar Ddiogelu Data cyn dechrau unrhyw weithgarwch prosesu. Gall cymorth o’r fath, yn ôl disgresiwn y Rheolydd/Rheolyddion, gynnwys:
5.1.1 disgrifiad systematig o'r gweithrediadau prosesu a ragwelir a diben y prosesu;
5.1.2 asesiad o gymesuredd y gweithrediadau prosesu a'r angen amdanynt
5.1.3 asesiad o'r risgiau i hawliau a rhyddid Testunau Data; a’r
5.1.4 [bookmark: bookmark=id.2et92p0]mesurau a ragwelir ar gyfer mynd i'r afael â'r risgiau, gan gynnwys camau diogelu, a mesurau a systemau ar gyfer sicrhau diogelwch Data Personol.
6. Digwyddiad Colli Data
6.1 [bookmark: _Ref140087694]Bydd y Prosesydd yn hysbysu'r Rheolydd/Rheolyddion o unrhyw Ddigwyddiad Colli Data (gwirioneddol neu bosibl) ar unwaith (a bob tro o fewn 24 awr o ddod yn ymwybodol o Ddigwyddiad Colli Data (gwirioneddol neu bosibl)).
6.2 Pan fydd y Prosesydd yn dod yn ymwybodol o Ddigwyddiad Colli Data (gwirioneddol neu bosibl), bydd hefyd, heb oedi diangen, hefyd yn rhoi'r wybodaeth ganlynol i'r Rheolydd/Rheolyddion:
6.2.1 disgrifiad o natur y Digwyddiad Colli Data, gan gynnwys y categorïau o Ddata Personol o fewn y cwmpas ac amcangyfrif o nifer y Testunau Data a'r cofnodion Data Personol dan sylw;
6.2.2 y canlyniadau tebygol; a
6.2.3 disgrifiad o'r mesurau a gymerwyd neu y bwriedir eu cymryd i fynd i'r afael â'r Digwyddiadau Colli Data gan gynnwys mesurau i liniaru eu heffeithiau andwyol posibl.
6.3 Yn syth ar ôl unrhyw Ddigwyddiad Colli Data, bydd y Partïon yn cydgysylltu â'i gilydd i ymchwilio i'r mater.
6.4 Bydd y Prosesydd ar ei gost ei hun a heb unrhyw gost ychwanegol i'r Rheolydd/Rheolyddion yn cydweithredu â'r Rheolydd/Rheolyddion, gan gynnwys:
6.4.1 cynorthwyo gydag unrhyw ymchwiliad;
6.4.2 darparu mynediad i gyfleusterau, systemau a Phersonél y Prosesydd;
6.4.3 cymryd camau rhesymol a phrydlon i liniaru’r effeithiau ac i leihau unrhyw ddifrod o ganlyniad i’r Digwyddiad Colli Data neu fel arall sy’n ofynnol gan y Rheolydd/Rheolyddion; a 
6.4.4 sicrhau bod y canlynol ar gael: yr holl gofnodion perthnasol, logiau, ffeiliau, Personél y Prosesydd a deunyddiau eraill sydd eu hangen i gydymffurfio â’r Ddeddfwriaeth Diogelu Data neu sy'n ofynnol yn rhesymol gan y Rheolydd/Rheolyddion. 
6.5 Bydd rhwymedigaeth y Prosesydd i hysbysu o dan gymal 6.1 yn cynnwys darparu rhagor o wybodaeth i'r Rheolydd/Rheolyddion, wrth i fanylion ddod i'r amlwg.
6.6 Ni fydd y Prosesydd yn hysbysu unrhyw drydydd parti neu reolydd (‘regulator’) am unrhyw Ddigwyddiad Colli Data o'r fath heb yn gyntaf gael caniatâd ysgrifenedig y Rheolydd/Rheolyddion ymlaen llaw (ac eithrio lle bo'n ofynnol yn ôl y gyfraith).
6.7 Mae'r Prosesydd yn cytuno mai dim ond y Rheolydd/Rheolyddion sydd â'r hawl i benderfynu:
6.7.1 a ddylid rhoi hysbysiad o’r Digwyddiad Colli Data i unrhyw Destun Data, Swyddfa’r Comisiynydd Gwybodaeth, rheolyddion (‘regulators’) eraill, asiantaethau gorfodi’r gyfraith neu eraill, fel sy’n ofynnol yn ôl y gyfraith neu’r rheoliad neu yn ôl disgresiwn y Rheolydd/Rheolyddion. Mae hyn yn cynnwys dull cyflwyno’r hysbysiad a’i gynnwys; ac
6.7.2 a ddylid cynnig unrhyw fath o unioni i Destunau Data yr effeithir arnynt, gan gynnwys natur a graddau unioni o'r fath.
7. Ceisiadau gan Destun Data, cwynion a hawliau trydydd parti
7.1 Bydd y Prosesydd yn cynorthwyo'r Rheolydd/Rheolyddion, ac yn cymryd unrhyw fesurau technegol a sefydliadol sy'n briodol. Bydd y Prosesydd hefyd yn darparu'n brydlon unrhyw wybodaeth i'r Rheolydd/Rheolyddion fel sy’n rhesymol ofynnol gan y Rheolydd/Rheolyddion, er mwyn galluogi'r Rheolydd/Rheolyddion i:
7.1.1 cydymffurfio â:
7.1.1.1 hawliau Testunau Data o dan y Ddeddfwriaeth Diogelu Data, gan gynnwys ymateb i unrhyw Geisiadau gan Destun Data; a 
7.1.1.2 hysbysiadau gwybodaeth neu asesu a gyflwynir i’r Rheolydd/Rheolyddion gan Swyddfa’r Comisiynydd Gwybodaeth neu reolydd (‘regulator’) perthnasol arall o dan y Ddeddfwriaeth Diogelu Data
7.1.2 sicrhau cydymffurfiaeth â rhwymedigaethau'r Rheolydd o dan y Ddeddfwriaeth Diogelu Data mewn perthynas â diogelwch, hysbysiadau torri amodau, asesiadau effaith ac ymgynghoriadau ag awdurdodau goruchwylio neu reolyddion (‘regulators’); 
7.2 [bookmark: _Ref140087516]Bydd y Prosesydd yn hysbysu’r Rheolydd/Rheolyddion ar unwaith a bob tro erbyn diwedd y Diwrnod Gwaith nesaf os bydd yn derbyn:
7.2.1 cais gan Destun Data (neu Gais honedig gan Destun Data);
7.2.2 cais i gywiro, rhwystro neu ddileu unrhyw Ddata Personol;
7.2.3 unrhyw gais, cwyn, hysbysiad neu gyfathrebiad arall sy'n ymwneud yn uniongyrchol neu'n anuniongyrchol â phrosesu'r Data Personol neu â chydymffurfedd y Prosesydd neu'r Rheolydd/Rheolyddion â'r Ddeddfwriaeth Diogelu Data;
7.2.4 cais gan unrhyw drydydd parti i ddatgelu’r Data (gan gynnwys lle mae cydymffurfio â chais o’r fath yn ofynnol neu yr honnir ei fod yn ofynnol yn ôl y gyfraith berthnasol); 
7.2.5 unrhyw gyfathrebiad gan Swyddfa’r Comisiynydd Gwybodaeth neu unrhyw awdurdod rheoleiddio arall mewn cysylltiad â Data Personol a brosesir o dan y Cytundeb hwn; neu
7.2.6 cydweithredu'n llawn a chynorthwyo'r Rheolydd/Rheolyddion i ymateb i unrhyw gŵyn, hysbysiad, cyfathrebiad neu gais gan Destun Data.
7.3 Bydd rhwymedigaeth y Prosesydd i hysbysu o dan gymal 7.2 yn cynnwys darparu rhagor o wybodaeth i'r Rheolydd/Rheolyddion, wrth i fanylion ddod i'r amlwg.
7.4 Ni fydd y Prosesydd yn ymateb i unrhyw gŵyn, cyfathrebiad neu gais a wneir oni bai bod y Rheolydd/Rheolyddion yn ei gyfarwyddo i wneud hynny yn ysgrifenedig.
7.5 Bydd y Prosesydd yn cydweithio ac yn cynorthwyo’n llawn â’r Rheolydd/Rheolyddion (heb unrhyw gost ychwanegol i’r Rheolydd/Rheolyddion) mewn perthynas â rhwymedigaethau’r Rheolydd/Rheolyddion o dan y Ddeddfwriaeth Diogelu Data. Bydd unrhyw gŵyn, cyfathrebiad neu gais a wneir (a chyn belled ag y bo modd o fewn yr amserlenni sy’n rhesymol ofynnol gan y Rheolydd) yn cynnwys ond heb fod yn gyfyngedig i ddarparu’r canlynol yn brydlon:
7.5.1 manylion llawn a chopïau o'r gŵyn, y cyfathrebiad neu'r cais i’r Rheolydd;
7.5.2 unrhyw gymorth y mae'r Rheolydd yn gofyn yn rhesymol amdano i alluogi'r Rheolydd i gydymffurfio â Chais gan Destun Data o fewn yr amserlenni perthnasol a nodir yn y Ddeddfwriaeth Diogelu Data;
7.5.3 unrhyw Ddata Personol i’r Rheolydd, ar ei gais, sydd ganddo mewn perthynas â Thestun Data;
7.5.4 cymorth yn unol â chais y Rheolydd mewn perthynas ag unrhyw gais gan Swyddfa’r Comisiynydd Gwybodaeth, neu unrhyw ymgynghoriad gan y Rheolydd â Swyddfa’r Comisiynydd Gwybodaeth.
7.6 Rhaid i'r Prosesydd beidio â datgelu'r Data Personol i unrhyw Destun Data nac i drydydd parti ac eithrio yn unol â chyfarwyddiadau ysgrifenedig y Rheolydd/Rheolyddion, neu fel sy'n ofynnol gan gyfraith berthnasol.
8. Is-brosesyddion
8.1 Ni chaniateir i'r Prosesydd is-gontractio unrhyw weithgaredd a fydd yn cynnwys trydydd parti yn prosesu'r Data Personol heb ganiatâd ysgrifenedig ymlaen llaw gan y Rheolydd/Rheolyddion.
8.2 Bydd y Prosesydd yn awdurdodi trydydd parti (‘is-gontractwr’) i brosesu’r Data Personol dim ond os:
8.2.1 bydd y Rheolydd/Rheolyddion yn rhoi caniatâd ysgrifenedig ymlaen llaw cyn penodi pob is-gontractwr;
8.2.2 bydd y Prosesydd yn ymrwymo i gontract ysgrifenedig gyda’r is-gontractwr sy’n cynnwys telerau sy’n sylweddol yr un fath â’r rhai a nodir yn y Cytundeb hwn, yn benodol mewn perthynas â mynnu mesurau diogelwch data technegol a sefydliadol priodol, ac, ar gais ysgrifenedig y Rheolydd/Rheolyddion, ei fod yn darparu copïau o gontractau o'r fath i'r Rheolydd/Rheolyddion;
8.2.3 bydd y Prosesydd yn cadw rheolaeth dros yr holl Ddata Personol y mae'n ei ymddiried i'r is-gontractwr; a
8.2.4 bydd contract yr is-gontractwr yn dod i ben yn awtomatig pan fydd y Cytundeb hwn yn cael ei derfynu am unrhyw reswm.

8.3 Mae'r is-gontractwyr hynny a gymeradwywyd ar ddechrau'r Cytundeb hwn wedi’u nodi yn y Daflen Flaen. 
8.4 Rhaid i'r Prosesydd restru'r holl isgontractwyr cymeradwy yn y Daflen Flaen. Mae hyn yn cynnwys enw a lleoliad unrhyw is-gontractwr a gwybodaeth gyswllt ar gyfer y person sy'n gyfrifol am gydymffurfio â phreifatrwydd a diogelu data.
8.5 Lle mae'r is-gontractwr yn methu â chyflawni ei rwymedigaethau o dan gytundeb ysgrifenedig o'r fath, mae'r Prosesydd yn parhau i fod yn gwbl atebol i'r Rheolydd/Rheolyddion am berfformiad yr Is-gontractwr mewn perthynas â’i rwymedigaethau o ran y Cytundeb.
8.6 Ar gais ysgrifenedig y Rheolydd, bydd y Prosesydd yn archwilio cydymffurfiaeth is-gontractwr mewn perthynas â'i rwymedigaethau o ran Data Personol y Rheolydd ac yn rhoi canlyniadau'r archwiliad i'r Rheolydd.
9. Trosglwyddiadau data rhyngwladol
9.1 Ni fydd y Prosesydd yn trosglwyddo unrhyw Ddata Personol y tu allan i’r DU neu’r Ardal Economaidd Ewropeaidd heb ganiatâd ysgrifenedig ymlaen llaw gan y Rheolydd/Rheolyddion (gellir ei atal yn ôl eu disgresiwn llwyr). Bydd unrhyw drosglwyddiad y tu allan i'r Ardal Economaidd Ewropeaidd hefyd yn amodol ar y Prosesydd yn cydymffurfio â Phennod 5 o Reoliad Cyffredinol ar Ddiogelu Data y DU.
9.2 Os bydd unrhyw drosglwyddiad Data Personol rhwng y Rheolydd/Rheolyddion a’r Prosesydd yn gofyn am weithredu Cytundebau Trosglwyddo Data Rhyngwladol (SCCs) er mwyn cydymffurfio â’r Ddeddfwriaeth Diogelu Data (lle mai’r Rheolydd/Rheolyddion yw’r endid sy’n allforio Data Personol i’r Prosesydd y tu allan i’r DU a’r Ardal Economaidd Ewrop), bydd y Partïon yn cwblhau’r holl fanylion perthnasol yn y Cytundebau Trosglwyddo Data Rhyngwladol, ac yn eu gweithredu, ac yn cymryd pob cam arall sy’n ofynnol i wneud y trosglwyddiad yn gyfreithlon.
10. [bookmark: _Ref140087717]Cyfrinachedd
10.1 Bydd y Prosesydd yn sicrhau bod yr holl Ddata Personol yn cael ei drin a’i gynnal fel gwybodaeth gyfrinachol ac nad yw’n cael ei gyhoeddi, ei ddatguddio na’i ddatgelu i unrhyw drydydd parti gan y Prosesydd nac unrhyw un o’i gyflogeion, gweithwyr, neu gontractwyr, oni bai bod y Rheolydd/Rheolyddion wedi cyfarwyddo’n ysgrifenedig i wneud hynny, ac oni bai bod unrhyw gyfraith, llys neu reolydd (‘regulator’) cymwys (gan gynnwys Swyddfa’r Comisiynydd Gwybodaeth) yn ei gwneud yn ofynnol. Os bydd unrhyw gyfraith, llys neu reolydd (‘regulator’) cymwys (gan gynnwys Swyddfa’r Comisiynydd Gwybodaeth) yn ei gwneud yn ofynnol i'r Prosesydd brosesu neu ddatgelu'r Data Personol i drydydd parti, rhaid i'r Prosesydd hysbysu'r Rheolydd/Rheolyddion yn gyntaf am ofyniad cyfreithiol neu reoleiddiol o'r fath. Rhaid iddo hefyd roi i'r Rheolydd/Rheolyddion gyfle i wrthwynebu neu herio’r gofyniad, oni bai bod y gyfraith gymwys yn gwahardd rhoi hysbysiad o’r fath.
10.2 Mae’r rhwymedigaethau ar y Prosesydd yn y cymal hwn 3 hefyd yn berthnasol i'r holl ddata nad yw'n bersonol a'r wybodaeth a gynhwysir yn y Data.  Mae'r Prosesydd, ei weithwyr, gweision, asiantiaid neu is-gontractwyr yn derbyn y ddyletswydd cyfrinachedd hon o ran yr holl ddata nad yw'n bersonol.
10.3 Mae’r rhwymedigaethau sy'n ymwneud â chyfrinachedd a nodir yng nghymal 10 yn berthnasol ar ôl i’r Cytundeb gael ei derfynu neu ar ôl iddo ddod i ben.
11. [bookmark: a671375]Personél y Prosesydd
11.1 Bydd y Prosesydd yn:
11.1.1 sicrhau bod Personél y Prosesydd dim ond yn prosesu Data yn unol â'r Cytundeb hwn;
11.1.2 sicrhau nad yw’r Data Personol ar gael yn ddiofyn i holl gyflogeigon, gweithwyr neu gontractwyr y Prosesydd neu unrhyw is-gontractwr, a dim ond yr unigolion hynny y mae’n gwbl ofynnol er mwyn bodloni’r rhwymedigaethau o dan y Cytundeb hwn sydd â mynediad at y Data Personol; a
11.1.3 cymryd camau rhesymol i sicrhau dibynadwyedd a gonestrwydd Personél y Prosesydd sydd â mynediad at y Data Personol;
11.1.4 sicrhau bod unrhyw Bersonél y Prosesydd a awdurdodwyd i brosesu’r Data Personol:
11.1.4.1 yn ymwybodol o ddyletswyddau'r Prosesydd o dan y Cytundeb hwn ac yn cydymffurfio â hwy;
11.1.4.2 yn destun ymrwymiadau cyfrinachedd priodol gyda'r Prosesydd neu unrhyw Is-brosesydd;
11.1.4.3 yn cael gwybod am natur gyfrinachol y Data Personol ac nad ydynt yn cyhoeddi, yn datguddio nac yn datgelu’r Data Personol i unrhyw drydydd parti oni bai bod y Rheolydd wedi cyfarwyddo’n ysgrifenedig i wneud hynny neu fel y caniateir fel arall gan y Cytundeb hwn; a
11.1.4.4 wedi cael hyfforddiant digonol mewn perthynas â defnyddio, gofalu, diogelu a thrin data personol. 
12. Hawliau’r Rheolydd/Rheolyddion
12.1 [bookmark: _Ref332108305][bookmark: _Ref343611566]Mae gan y Rheolydd/Rheolyddion yr hawl, ar ôl rhoi dim llai na phum (5) Diwrnod Gwaith o rybudd i'r Prosesydd, i archwilio, penodi cynrychiolwyr i archwilio, neu ganiatáu i reolyddion (‘regulators’), archwilwyr neu Swyddfa’r Comisiynydd Gwybodaeth (neu eu cynrychiolwyr) fynychu, cyrchu ac/neu archwilio'r holl gyfleusterau, offer, dogfennau a data electronig sy'n ymwneud â phrosesu Data gan y Prosesydd o dan y Cytundeb hwn. Rhaid i'r Rheolydd gadw popeth a ddarganfuwyd mewn perthynas â'r arolygiad yn gwbl gyfrinachol, ac mae hyn yn cynnwys er mwyn cydymffurfio â holl ofynion cyfrinachedd rhesymol y Prosesydd. Bydd yn sicrhau bod ei swyddogion, gweithwyr a chynrychiolwyr sy'n cynnal arolygiad o'r fath hefyd yn gwneud yr un peth. 
12.2 Ac eithrio mewn perthynas â rheolydd (‘regulator’) (y caniateir mynediad rhydd iddo), bydd y Rheolydd/Rheolyddion yn cynnal archwiliad o'r fath yn ystod oriau gwaith arferol.
12.3 Ni fydd y gofyniad i roi hysbysiad o dan gymal 12.1 yn berthnasol os yw'r Rheolydd/Rheolyddion yn credu'n rhesymol bod y Prosesydd yn torri unrhyw un o'i rwymedigaethau o dan y Cytundeb hwn.
13. Tymor a Therfynu
13.1 Oni therfynir yn unol â chymal 13.2, bydd y Cytundeb hwn yn parhau mewn grym ac yn effeithiol hyd nes y cwblheir y gweithgareddau prosesu a nodir yn y Daflen Flaen ac wedi hynny hyd nes y bydd yr holl Ddata Personol wedi'i ddileu'n ddiogel neu ei ddychwelyd i'r Rheolydd/Rheolyddion yn unol â chymal 3.1.5.  
13.2 [bookmark: _Ref505330747]Gall y Cytundeb hwn gael ei derfynu:
13.2.1 ar unwaith gan y Rheolydd/Rheolyddion, os yw'r Prosesydd yn torri'i rwymedigaethau o dan y Cytundeb hwn; neu
13.2.2 ar unrhyw adeg arall gan y naill Barti neu'r llall yn dilyn hysbysiad ysgrifenedig o fis ymlaen llaw i'r Parti arall. 
14. [bookmark: _Ref505093443]Indemniad
14.1 [bookmark: _Ref505156344]Rhaid i'r Prosesydd, yn barhaus , indemnio'n llawn ac yn effeithiol ac ystyried yn ddiniwed ac amddiffyn y Rheolydd/Rheolyddion ar ei draul ei hun  yn erbyn pob hawliad, traul, cost (gan gynnwys costau cyfreithiol rhesymol), iawndal, colled, galwad a dirwy reoleiddio a ddyfernir yn erbyn neu a ysgwyddir neu a delir gan y Rheolydd/Rheolyddion sy'n codi o ganlyniad i esgeulustod y Prosesydd neu unrhyw achos o dorri telerau'r Cytundeb hwn. 
14.2 [bookmark: _Ref536528040]Bydd y Prosesydd yn yswirio yn erbyn ei atebolrwydd o dan y cymal hwn 14 gydag isafswm terfyn cyfanredol o indemniad yn y swm a nodir yn y Daflen Flaen neu unrhyw swm arall a gytunir rhwng y Rheolydd/Rheolyddion a'r Prosesydd yn ysgrifenedig.
14.3 Am gyfnod y Cytundeb hwn, bydd y Prosesydd yn cadw yswiriant atebolrwydd cyflogwr mewn perthynas â staff y Prosesydd yn unol ag unrhyw ofyniad cyfreithiol sydd mewn grym.
14.4 Nid oes unrhyw beth yn y Cytundeb hwn yn eithrio nac yn cyfyngu atebolrwydd y naill Barti na’r llall am:
14.4.1 marwolaeth neu anafiadau personol a achosir gan esgeulustod Parti o'r fath;

14.4.2 twyll neu gamliwio twyllodrus; neu

14.4.3 unrhyw atebolrwydd arall na ellir ei eithrio na'i gyfyngu'n gyfreithlon

15. Rhyddid Gwybodaeth
15.1 Mae'r Prosesydd yn cydnabod y gall y Rheolydd/Rheolyddion fod yn awdurdod cyhoeddus at ddiben y Ddeddf Rhyddid Gwybodaeth a/neu’r Rheoliadau Gwybodaeth Amgylcheddol. 
15.2 Bydd y Prosesydd yn:
15.2.1 hysbysu'r Rheolydd/Rheolyddion o unrhyw Geisiadau am Wybodaeth sy'n gysylltiedig â'r Data cyn gynted ag y bo'n ymarferol ar ôl eu derbyn a bob amser o fewn dau (2) Ddiwrnod Gwaith o dderbyn Cais am Wybodaeth a chydymffurfio ag unrhyw gyfarwyddiadau a ddarperir gan y Rheolydd/Rheolyddion;
15.2.2 peidio ag ymateb yn uniongyrchol i Gais am Wybodaeth a gyfeirir at yr Awdurdod oni bai bod yr Awdurdod wedi awdurdodi hynny'n ysgrifenedig.
15.2.3 darparu copi i’r Rheolydd/Rheolyddion o’r holl Wybodaeth sydd yn ei feddiant neu ei bŵer ar y ffurf y mae’r Rheolydd/Rheolyddion yn gofyn amdano mewn cysylltiad â Chais am Wybodaeth o fewn pum (5) Diwrnod Gwaith (neu gyfnod arall a nodir gan y Rheolydd/Rheolyddion) o’r Rheolydd/Rheolyddion yn gofyn am yr Wybodaeth honno; a
15.2.4 darparu’r holl gymorth a chydweithrediad angenrheidiol yn unol â chais rhesymol y Rheolydd/Rheolyddion i alluogi’r Rheolydd/Rheolyddion i gydymffurfio â’i rwymedigaethau o dan y Ddeddf Rhyddid Gwybodaeth a’r Rheoliadau Gwybodaeth Amgylcheddol o fewn yr amser ar gyfer cydymffurfio a nodir yn adran 10 o’r Ddeddf Rhyddid Gwybodaeth neu Reoliad 5(2) o'r Rheoliadau Gwybodaeth Amgylcheddol;
15.3 Mae'r Prosesydd yn cydnabod y gall fod yn ofynnol i'r Rheolydd/Rheolyddion o dan y Ddeddf Rhyddid Gwybodaeth a'r Rheoliadau Gwybodaeth Amgylcheddol ddatgelu Gwybodaeth (gan gynnwys gwybodaeth am y Cytundeb hwn neu'r gwasanaethau a ddarperir gan y Prosesydd) heb ymgynghori â'r Prosesydd na chael caniatâd ganddo. Bydd y Rheolydd/Rheolyddion yn cymryd camau rhesymol i hysbysu'r Prosesyddion am Gais am Wybodaeth (yn unol â Chod Ymarfer adran 45 yr Ysgrifennydd Gwladol ar Gyflawni Swyddogaethau Awdurdodau Cyhoeddus o dan Ran 1 o'r Ddeddf Rhyddid Gwybodaeth) i'r graddau ei bod yn ganiataol ac yn rhesymol ymarferol iddo wneud hynny. Serch hynny (er gwaethaf unrhyw ddarpariaeth arall yn y Cytundeb hwn), y Rheolydd/Rheolyddion fydd yn gyfrifol am benderfynu yn ôl eu disgresiwn llwyr a yw unrhyw Wybodaeth ac/neu unrhyw wybodaeth arall wedi’u heithrio rhag cael eu datgelu yn unol â'r Ddeddf Rhyddid Gwybodaeth a'r Rheoliadau Gwybodaeth Amgylcheddol.
15.4 Mae'r Prosesydd yn cydnabod y gall y Rheolydd/Rheolyddion gyhoeddi manylion sylfaenol y Cytundeb yn y log priodol o dan Gynllun Cyhoeddi'r Rheolydd. 
16. Amrywiol
16.1 Ni fydd unrhyw amrywiad i’r Cytundeb hwn yn ddilys oni bai ei fod yn ysgrifenedig ac wedi’i lofnodi gan, neu ar ran, pob un o’r Partïon.
16.2 Mae'r Partïon yn cytuno i ystyried unrhyw ganllawiau a gyhoeddir gan Swyddfa'r Comisiynydd Gwybodaeth. Ar ôl rhoi o leiaf 30 Diwrnod Gwaith o rybudd i'r Prosesydd, caiff y Rheolydd ddiwygio'r Cytundeb hwn i sicrhau ei fod yn cydymffurfio ag unrhyw ganllawiau a gyhoeddir gan Swyddfa'r Comisiynydd Gwybodaeth.
16.3 Rhaid i unrhyw hysbysiad a roddir i Barti o dan y Cytundeb hwn neu mewn cysylltiad ag ef fod yn ysgrifenedig ac wedi’i gyflwyno i Bwynt Cyswllt y Parti perthnasol (fel y nodir yn y Daflen Flaen ac fel y’i diwygir gan y Parti perthnasol drwy hysbysiad ysgrifenedig i’r Parti arall).  Nid yw’r cymal hwn yn berthnasol mewn perthynas â chyflwyno unrhyw achosion neu ddogfennau eraill mewn unrhyw achos cyfreithiol neu, lle bo’n berthnasol, unrhyw gyflafareddu neu ddull arall o ddatrys anghydfod.
16.4 Y Cytundeb hwn yw'r cytundeb rhwng y Partïon yn ei gyfanrwydd mewn perthynas â phrosesu Data Personol a ddisgrifir yn y Daflen Flaen. Mae'n disodli ac yn dileu'r holl ddrafftiau, trefniadau, dealltwriaeth neu gytundebau blaenorol rhyngddynt, boed yn ysgrifenedig neu ar lafar, yn ymwneud â phwnc y Cytundeb hwn. 
16.5 Ni fydd gan berson nad yw’n rhan o’r Cytundeb hwn unrhyw hawliau oddi tano nac mewn cysylltiad ag ef.
16.6 Bydd y cytundeb hwn ac unrhyw anghydfod neu hawliad sy'n codi ohono neu mewn cysylltiad ag ef neu ei gynnwys neu ei ffurf (gan gynnwys anghydfodau neu hawliadau nad ydynt yn gontractïol) yn cael eu llywodraethu a'u dehongli yn unol â chyfraith Cymru a Lloegr, fel y'i cymhwysir yng Nghymru. 
16.7 Mae’r Partïon yn cytuno’n ddi-droi’n-ôl y bydd gan lysoedd Cymru a Lloegr, sy’n eistedd yng Nghaerdydd, awdurdodaeth neilltuedig i ddatrys unrhyw anghydfod neu hawliad sy’n codi o’r Cytundeb hwn neu mewn cysylltiad ag ef.

